
 

 

 

 

               

 

                  Alfonso XIII en San Sadurniño (3) 
 

             

 

        O dia 23 de setembro de 1927 os reis Alfonso XIII e Victoria Eugenia -de visita 

oficial a Galicia- achéganse a San Sadurniño para tomar o té coa, xa viúva, Duquesa da 

Conquista que ten daquela 66 anos.  

 

       Alfonso XIII desembarcara no peirao de Ferrol no buque "Jaime I" esa mesma 

mañá, nun día morriñento no que non parou de chover. Despois do xantar en Ferrol virá 

en automóbil por terceira vez ata o Pazo da Marquesa tras das visitas realizadas en 1904 

e 1909. O seu fillo Alfonso, o príncipe de Asturias, aínda regresará a San Sadurniño en 

1930. Para a Duquesa será unha honra especial contar coa presenza da Raíña Vitoria 

Eugenia, xa que participara activamente na súa voda en 1906, cando era “Camarera 

mayor” da raíña María Cristina e xestionaba numerosos asuntos na corte real madrileña.  

 

        No patio do Pazo actuou o Coro “Toxos e Froles”. Parece ser que os Reis ficaron 

impresionados pola agrupación ferrolana e alí mesmo aceptaron a Presidencia de Honra 

da entidade. Meses despois, o 1 de febreiro de 1928, outorgoulle o título de “Real” que 

é como aínda segue chamándose a día de hoxe a histórica coral. Aquí podes ler as 

crónicas xornalísticas da súa estadía en Ferrol e Coruña de "El Compostelano", e "El 

Regional". 

 

 

 

 

 

 

 

 

 

 

 

http://www.falamedesansadurnino.org/imaxe/alfonso-xiii-en-san-sadurnino-1-1904/
http://www.falamedesansadurnino.org/imaxe/alfonso-xiii-en-san-sadurnino-1-1904/
http://www.falamedesansadurnino.org/imaxe/alfonso-xiii-en-san-sadurnino-2-1909/
http://www.falamedesansadurnino.org/imaxe/o-principe-de-asturias-en-san-sadurnino-2/
http://www.falamedesansadurnino.org/imaxe/a-marquesa-no-senado/
http://www.toxosefroles.com/


 

 

 


